
Frå X kyrkjelege fellesråd
v/leiar og kyrkjeverje
e-postadresse her

Til kommunestyret i X (kommune)
v/ordførar NN

Val av kommunal representant i kyrkjeleg fellesråd
X sokneråd vil gratulere kommunestyremedlemmene med valet og den tilliten de har fått frå innbyggjarane i kommunen.
Samtidig med kommunestyrevalet vart det gjennomført val til sokneråd i Den norske kyrkja. I X kommune er det valt nye medlemmer i Y, Z og W sokn. Dei nyvalde sokneråda trer i verk  frå 1. november 2023.
Desse sokneråda skal denne hausten velje representantar til kyrkjeleg fellesråd. Kyrkjeleg fellesråd er eit fellesorgan for alle sokn i kommunen, og det er dette fellesorganet som har ansvaret for kyrkjebygg- og gravplassforvaltning, og arbeidsgjevaransvar for alle tilsette i kyrkja, utanom prestane. Kyrkjeleg fellesråd har òg hovudansvaret for kontakten mellom sokna og kommune, og det forvaltar dei kommunale midlane som blir gitt i ei særskilt tilskotsordning til kyrkjeleg verksemd i kommunen i tråd med § 14 i trussamfunnslova. For å styrke bandet mellom kyrkja og kommunen har det sidan 1997 vore ei ordning med ein kommunal representant i fellesrådet. Dette var tidlegare regulert i kyrkjelova, men er no omtala i § 15 i Kyrkjeordninga for Den norske kyrkja. Det er kommunestyret sjølv som vel ein representant og ein varamedlem som medlem i fellesrådet.
Det er eit krav at vedkommande er medlem i Den norske kyrkja og den kommunale representanten blir ordinært medlem i kyrkjeleg fellesråd, og har dei same rettane og pliktene som dei andre medlemmene i fellesrådet. Den kommunale representanten vil bli medlem i eit kyrkjeleg styringsorgan. Oppgåvene for kyrkjeleg fellesråd er omtala i § 17 i Kyrkjeordninga for Den norske kyrkja.
Formålet med ein kommunal representant i kyrkjeleg fellesråd er å etablere eit grunnlag for god kommunikasjon og open informasjonsflyt mellom kyrkja og kommunen. Vår erfaring er at det er ein stor fordel at kommunen sin representant er ein av kommunen sine sentrale politikarar, til dømes at vedkommande sit i formannskapet eller har ein annan sentral posisjon.
Vi viser også til Barne- og familiedepartementet sitt brev til kommunane i høve ny trussamfunnslov frå 2021. Her vert rammene for kommunen sitt utgiftsansvar for Den norske kyrkja lokalt skildra, i tillegg til samspelet mellom kommune og kyrkje.
Representanten for kommunen i noverande fellesråd har vore NN, og varamedlemmen har vore NN. Eventuelle spørsmål om denne ordninga kan òg rettast til fellesrådet sin leiar NN eller kyrkjeverje NN.
Det konstituerande møtet i soknerådet vil være i oktober. Vi ber om at  kommunen vel ein kommunal representant m/vararepresentant til fellesrådet, og at informasjon om valet vert sendt oss i god tid før fellesrådet sitt konstituerande møte.


Med venleg helsing

NN 					NN
leiar i soknerådet 			kyrkjeverje

Kopi: X kommune v/kommunedirektør NN

